
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Siulittaasup  nalunaarutaa  

 Siulittaasup tulliata nalunaarutaa 

 

Imm.03  Powerbi 

 

Suliassat nalinginnaasut 

Imm. 04 Illunik  / Inissianik nunaqarfinni innuttaasunut  naleqquttunik 

sanaartortoqarnissaa / Sarfannguit 

Imm. 05 Umiatsiveeeqqerivik nutaaq /Umiatsiaaqqanut qaqitsivik nuunniagaq/Itilleq 

Imm. 06 Inuiattut ullorsiornissamut Præmiassanut qinnuteqaat / Sarfannguit-Itilleq 

Imm. 07 Illuaqqat piniariartarfiit / Itilleq 

Imm. 08 Nunaqarfiup iluani suliassat  / Suliakkiutassat / Itilleq 

Imm. 09 Paasissutissiissutit / Ilisimatitsissutit 

Imm. 10 Tamalaat 

Ataatsimiinneq aallartippoq nal.  

 

 

Peqataasut: 

 

Naleraq 

 

Batseba Karlsen 

 

Inuit Ataqatigiit 

 

Agnethe Berthelsen 

Anda Berthelsen 

 

Siumut 

 

Pele Enoksen 

 

Nalunaaruteqarlutik peqataanngitsut: 

 

Tukannguaq Dahl 

 

Nalunaaruteqaratik peqataanngitsut 

Imm. 01  Oqaluuserisassat akuersissutigineri 

Aalajangiineq 

 

Akuersissutigineqarput 

Imm. 02 Siulittaasup  nalunaarutaa  

 Siulittaasup tulliata nalunaarutaa 

 

Siulittaasoq nalunaaruteqarpoq 

Siulittaasup tullia nalunaaruteqarpoq 

 

Tusaatissatut tiguneqarput 

Imm.03  Powerbi 

J.nr.01.00.04 

 

Karseqarnikkut Qeqqata Kommunia-ta maleruaqqusaa 

 

 

Innersuussut 

 

Innersuussutigineqarpoq  ilaasortanit tusaatitut tiguneqassasut 

 

 

Aalajangiineq 

 

 

Tusaatissatut tiguneqarput 

Imm. 04 Illunik  / Inissianik nunaqarfinni innuttaasunut  naleqquttunik 

sanaartortoqarnissaa / Sarfannguit 

J.nr. 

Tunuliaqutaq: 

Oqaluuserisassanngortitsisoq siulittaasoq Anda Berthelsen. 

Nunaqarfinni ukiuni kingullerni akitigut assut unammillernartumik sansoqartarneratigut illuliat 

ataasiakkaat najorneqarneq ajorput akisuallaaneri pissutigalugiit atorfigissaaraluaraanniluunniit 

najugarilaaginnartarpaat akisuallaarnerat pissutigalugit. 

 

Pissutsit atuuttut: 

 

Nunaqarfinni inissiat inuusuttunut inuuniarnikkut akimikkut naleqquttut amigaataapput 

taamatuttaaq nammineerluni illuliaasarnikut qangnitsertut amerlasuut najorumaneeruttut 

amerliartorlutik. 

 

 

Innersuussut 

 

Allaffeqarfiup innersuussutigaa,illunik/inissianik nunaqarfinni sanaartortoqarnissaa anguniarlugu 

tunngavilersuutissamik/nik Kommune-mut innersuussutissamik oqaasertassamik 

oqallisigineqassasut 

 

 

Aalajangiineq 

 

Itilleq / Sarfannguit  kissaatigineqarpoq inissialiortoqassasoq,nunaqavissut uterusukkaluit 

eqqarsaatigalugit 

Imm. 05 Umiatsiaaqqerivik nutaaq /Umiatsiaaqqanut qaqitsivik nunniugaq/Itilleq 

J.nr. 

 

Tunuliaqutaq: 

Oqaluuserisassanngortitsisoq siulittaasoq Anda Berthelsen. 

Itillimi umiatsiaaqqanik qaqitsiniarnermi singitsiniarnermilu ulisseeqqaartarneq aammalu Itillip 

angallaffiup nalaani aqqusaartuarneqarnera sillimaffiginiarlugu umiatsiaaqqamik 

qaqitseriaasarnissaq pisariaqartarmat umiatsiaq imaluunniit motorip suliassanngorneratigut 

pisoqartarmat. 

 

Pissutsit atuuttut: 

Itillimi umiatsiaaqqerivik “Sannavik” qanganitserpoq ullutsinnut naleqqukkunnaarpoq nutaamik 

taarserneqartariaqarpoq aammalu umiatsiamik qaqitsiniartarneq eqaannerusumik sukkanersusoq 

taamatullu umiatsiamik singitsiniartarneq pitsanngorsartariaqarpoq. 

 

 

 

Innersuussut 

 

Allaffeqarfiup innersuussutigivaa, ilaasortanit oqallisigineqassasoq 

 

Aalajangiineq 

 

Sanaartugassatut kissaatinut ikkunneqarpoq 

Imm. 06 Inuiattut ullorsiornissamut Præmiassanut qinnuteqaat / Sarfannguit 

J.nr. 

Tunuliaqutaq: 

Oqaluuserisassanngortitsisoq allaffimmiu Charlotte Fleischer oqaluuserisassaq  

siulittaasumit Anda Berthelsen-mit akuersissutigineqarpoq. 

Inuiattut ullorsiornissami Præmiassanut atugassanik aningaasanik qinnuteqarput aningaasat 

annertussusaat atorfissaqartitat: 10.000,00 kroner  missiliorpaai taakku akissarsianut atugassaapput 

soorlu ukununnga 

• Puiseqqaartut 1-2-3. 

• Unnukkut kaagiliullaqqinnerpaanut 1-2-3. 

 

 

Aningaasaqarnikkut allaffissornikkullu kingunerisinnaasai. Aningaasaqarnikkut kingunerisinnasai: 

Konto siornatigut 180250ullumikkut 512020200- 0204010000 ulloq 10.Juni 2024 ima 

annertutigisumik imaqarpoq.210.424,44 

 

 

 

Innersuussut 

Allaffeqarfiup innersuussutgaa, ilaasortanit oqallisigineqassasoq aalajangiisoqarlunilu 

 

 

Aalajangiineq 

 

 

Qinnutigeqaatigineqartoq  5.000,00 kr appartinneqarpoq akuerineqarlunilu Rekvisition-kkut 

pisiniartoqassaaq. 

 

 

Annerusumik perusukkunik Pilersuisoq / Pitsaaliuinermilu siunnersortit qinnuteqarfigisinnaavaat 

Imm. 07 Illuaqqat piniariartarfiit / Itilleq 

J.nr. 

 

Tunuliaqutaq: 

 

Allagaqarluni oqaluuserisassanngortitsisoq Elias  Dahl, oqaluuserisassaq siulittaasumit Ada 

Berthelsen-mit akuersissutigineqarpoq. 

 

Illuaqqat piniariartarfiit isumannaallisagassartai suliassartaalu,suliarisinnaallugit 

neqerooruteqarpoq. 

 

Qinnguani illuaraq 

• Kiassaataata nalinginnaasumik ikittalernissaa suliaralugu 

• Iluani paarsuaasaanilu natii,solar-iinnanngornikut peerlugit nutaanik taarserlugit. 

• Paarsuaasaa igalaavaralerlugu,iluanilu silaannarissarfik 

• Suerfiusinnaasullu ussissaaneq 

• Erruivilerugu errortortarfik silammut kuuffilik 

Taateraannguit timaani illuaraq 

• Iluani silaannarissarfiit marluk 

• Kangiatungaatigut igalaavaraq 

• Igalaavaraq ajortoq taarserlugu 

• Kiassaatip tankia qulisanngorlugu 

• Majuartarfiisa qisuttai aasut nutaanik taarserlugit 

• Errortortarfia erruivia,silammut kuuffilerlugu 

Nunataani iluaraq 

• Silataani qalissiai nutaanik taarserlugit 

• Kiassaataa nalinginnaasumik ikumasinnaanngorlugu 

• Silataani tummerai nutaanik taarserlugit 

• Ussissagassallu ussissarlugit 

• Errortortarfilerlugu erruivilerlugu 

 

 

Innersuussut 

 

Allaffeqarfiup innersuussutigaa, nalilersuisoqassasoq  

 

 

Aalajangiineq 

 

Teknikkeqarfimmut taamatut isikkoqartillugu saaffiginnissutigineqassaaq. 

Saaffiginnittoq allakkatigut nalunaarfigineqassaaq 

Imm. 08 Nunaqarfiup iluani suliassat  / Suliakkiutassat / Itilleq 

 

J.nr 

 

Tunuliaqutaq: 

 

Oqaluuserisassanngortitsisoq nunaqarfimmi aqutsisuni ilaasortaq Batseba 

Karlsen,oqaluuserisassatut siulittaasumit Anda Berthelsen-mit akuersissutigineqarpoq. 

 

Suliassat suliakkiussat Sisimiuniit akisussaasuniit paamaarunneqarpallaarneri 

anguneqartariaqalersoraa akisussaasunut utaqqiinnartoqarsinnaajunnaarpoq. 

 

Upernarpoq suliassanik ulikkaarpoq nunaqarfimmi suliassat utaqqipput. 

• Kateriffik 

• Ammeriviup tungaanut majuartarfiit 

• Nunaqqatigiinnik  katersortitsinermi aningaasat aqutaniit kissaatit amerlapput. 

• Iliveqarfup aqqutaa 

• Iliveqarfiup talui iluarsaatassaapput neruttuutigalugit 

• Iliveqarfiup tungaanut aqqusinerissaanissaq 

• Qaqqami takornarissanut qinngusersaarfiliornissaq 

• Pinnguartarfiit marluusut nutarternissaat,upernaakkut issuinnanngorlutik marranngortarnera 

 

Kiisalu Itillimi Handymand atorluarneqarnissaa kissaatiginarpoq qullersaniit 

utaqqisoqaqattaaginnarani. 

 

Allaffimmiut suliakkiissutinik innersuussanik Handymand ajornanngippat siulliunneqartarnissaa 

kissaatigineqarpoq. 

 

 

Innersuussut 

 

Allaffeqarfiup innersuussutigivaa, ilaasortanit aalajangiisoqassasoq  

 

 

Aalajangiineq 

 

Teknikkeqarfik piumaffigineqassaaq suliassat “paamaarussat” akuersissutaareernikut 

suliakkiutigineqarsinnaanersut Handymand-mullu ingerlateqqissinnaaneraat 

Imm. 09 Paasissutissiissutit / Ilisimatitsissutit 

• Allaffiup pisortarigallagaata nalunaarutaa qaammat Maj 2024 / Itilleq 

• Sarfannguaniit nalunaarut qaammat Maj 2024 

 

Tusaatissatut tiguneqarput 

Imm. 10 Tamalaat 

• Sarfannguani Quit arfineq marluk sananeqarput ,Itillimilu sanatitsisoqarnissaa paasinarsivoq 

akisuallaartut. 

• Illu nutaanngitsoq pisiarinikuuaa imaajarnissaa piiarnissaalu pillugit qanoq iliuuseqassava ? 

• Nunaqqatigiit ataatsimiisinneqarneranni oqaluuserisaq atuarlugu saqqumiuppaa. 

• Turistinformation nutarsagassaq ? Tassunga tunngasumik akissuteqartoqarpoq 

• Itillimi inuiattut ullorsiornissamut qinnuteqaat Imm.06-mut ikkunneqarpoq 

• Nunaqarfilerisoq Itillimi tikeraarpoq 

Ataatsimiinneq naammassivoq  nal. 12:55 


